
КОМИ РЕСПУБЛИКАЛӦН
ОЛАНПАС
Коми Республикаын муниципальнӧй районъясса              муниципальнӧй юкӧнъяслӧн, кар кытшъяслӧн, муниципальнӧй кытшъяслӧн сьӧмкудъяслы Россия Федерацияын ӧтувъя юрисдикция федеральнӧй ёрдъясса присяжнӧй заседательясӧ кандидатъяслысь списокъяс лӧсьӧдӧм (вежӧм) серти муниципальнӧй юкӧнъяслӧн олӧмӧ 
пӧртысь-тшӧктысь органъяслы сетӧм канму уджмогъяс                   збыльмӧдӧм вылӧ, кутшӧмъясӧс сьӧмӧн могмӧдӧны               федеральнӧй сьӧмкудйысь субвенцияяс тшӧт весьтӧ,                          Коми Республикаса республиканскӧй сьӧмкудйысь                 субвенцияяс юклан методика йылысь
Примитӧма Коми Республикаса
Каналан Сӧветӧн                                               2019 вося ӧшым тӧлысь 19 лунӧ
1 статья. Россия Федерацияса сьӧмкуд кодексын 140 статья да “Россия Федерацияын ӧтувъя юрисдикция федеральнӧй ёрдъясса присяжнӧй заседательяс йылысь” Федеральнӧй оланпаслӧн 5 статья серти вынсьӧдны Коми Республикаын муниципальнӧй районъясса муниципальнӧй юкӧнъяслӧн, кар кытшъяслӧн, муниципальнӧй кытшъяслӧн сьӧмкудъяслы Россия Федерацияын ӧтувъя юрисдикцияа федеральнӧй ёрдъясса присяжнӧй заседательясӧ кандидатъяслысь списокъяс лӧсьӧдӧм (вежӧм) серти муниципальнӧй юкӧнъяслӧн олӧмӧ пӧртысь-тшӧктысь органъяслы сетӧм канму уджмогъяс збыльмӧдӧм вылӧ, кутшӧмъясӧс сьӧмӧн могмӧдӧны федеральнӧй сьӧмкудйысь субвенцияяс тшӧт весьтӧ, Коми Республикаса республиканскӧй сьӧмкудйысь субвенцияяс юклан методикасӧ тайӧ Оланпас дорӧ содтӧд серти.
2 статья. Тайӧ Оланпасыс вынсялӧ 2020 вося тӧвшӧр тӧлысь 1 лунсянь.
Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.
Коми Республикаса Юралысь 



                С.А. Гапликов
Сыктывкар
2019 вося ӧшым тӧлысь 24 лун
109-РЗ №
“Коми Республикаын             муниципальнӧй районъясса  муниципальнӧй юкӧнъяслӧн,                     кар кытшъяслӧн, муниципальнӧй кытшъяслӧн сьӧмкудъяслы Россия Федерацияын ӧтувъя юрисдикция федеральнӧй ёрдъясса присяжнӧй заседательясӧ кандидатъяслысь     списокъяс лӧсьӧдӧм (вежӧм) серти муниципальнӧй юкӧнъяслӧн олӧмӧ 
пӧртысь-тшӧктысь органъяслы сетӧм  канму уджмогъяс збыльмӧдӧм вылӧ, кутшӧмъясӧс сьӧмӧн могмӧдӧны федеральнӧй сьӧмкудйысь          субвенцияяс тшӧт весьтӧ,                       Коми Республикаса республиканскӧй сьӧмкудйысь субвенцияяс                     юклан методика йылысь”                                    Коми Республикаса Оланпас дорӧ
содтӧд
Коми Республикаын муниципальнӧй районъясса муниципальнӧй юкӧнъяслӧн, кар кытшъяслӧн, муниципальнӧй кытшъяслӧн сьӧмкудъяслы Россия Федерацияын ӧтувъя юрисдикция федеральнӧй ёрдъясса присяжнӧй заседательясӧ кандидатъяслысь списокъяс лӧсьӧдӧм (вежӧм) серти муниципальнӧй юкӧнъяслӧн олӧмӧ пӧртысь-тшӧктысь органъяслы сетӧм канму уджмогъяс збыльмӧдӧм вылӧ, кутшӧмъясӧс сьӧмӧн могмӧдӧны федеральнӧй сьӧмкудйысь субвенцияяс тшӧт весьтӧ, Коми Республикаса республиканскӧй сьӧмкудйысь субвенцияяс юклан                                                                           МЕТОДИКА
1. Коми Республикаын муниципальнӧй районъясса муниципальнӧй юкӧнъяслӧн, кар кытшъяслӧн, муниципальнӧй кытшъяслӧн сьӧмкудъяслы субвенцияяссӧ юклӧны сы могысь, медым могмӧдны сьӧмӧн                   Коми Республикаын муниципальнӧй юкӧнъясса олӧмӧ пӧртысь-тшӧктысь органъяслы Россия Федерацияын ӧтувъя юрисдикция федеральнӧй ёрдъясса присяжнӧй заседательясӧ кандидатъяслысь списокъяс лӧсьӧдӧм (вежӧм) серти Россия Федерацияӧн сетӧм канму уджмогъяссӧ.
2. Коми Республикаын муниципальнӧй районъясса муниципальнӧй юкӧнъяслӧн, кар кытшъяслӧн, муниципальнӧй юкӧнъяслӧн сьӧмкудъяслы субвенцияяссӧ сетӧны сьӧмкуд ассигнование мындаын, кутшӧмъясӧс урчитӧма лӧсялана финансӧвӧй во да планӧвӧй кадколаст вылӧ Коми Республикаса республиканскӧй сьӧмкудйын своднӧй сьӧмкуд росписьӧн.
3. Субвенциялысь ӧтувъя ыдждасӧ (Собщ), кутшӧмъясӧс сетӧны   Коми Республикаын муниципальнӧй районъясса муниципальнӧй юкӧнъяслӧн, кар кытшъяслӧн, муниципальнӧй юкӧнъяслӧн сьӧмкудъяслы, индӧны субвенцияяслысь ыдждаяссӧ содтӧмӧн, кутшӧмъяс артавсьӧны Коми Республикаын быд муниципальнӧй юкӧн серти татшӧм формула серти:

кӧні:
Собщ – субвенцияяслӧн ӧтувъя ыджда;
Сiрасч – Коми Республикаын і муниципальнӧй районса муниципальнӧй юкӧнлӧн, кар кытшлӧн, муниципальнӧй кытшлӧн (водзӧ – муниципальнӧй район, кар кытш, муниципальнӧй кытш) сьӧмкудлы сетӧм канму уджмогъяс збыльмӧдӧм вылӧ сетан субвенциялӧн ыджда.
Сiрасч артавсьӧ татшӧм формула серти:
Сiрасч = Рiканц + Рiпочт + Рiсми,
кӧні:
Рiканц – і муниципальнӧй районлӧн, кар кытшлӧн, муниципальнӧй кытшлӧн канцелярия вылӧ рӧскод ыджда;
Рiпочт – і муниципальнӧй районлӧн, кар кытшлӧн, муниципальнӧй кытшлӧн пошта вылӧ рӧскод ыджда;
Рiсми – і муниципальнӧй районлӧн, кар кытшлӧн, муниципальнӧй кытшлӧн рӧскод ыджда, кутшӧмъяс йитчӧмаӧсь кандидатъяслысь списокъяссӧ йӧзӧс юӧртан средствоясын публикуйтӧмкӧд.
4. I муниципальнӧй районлысь, кар кытшлысь, муниципальнӧй кытшлысь канцелярия вылӧ рӧскод серти ӧтувъя рӧскодсӧ арталӧны татшӧм формула серти:
Рiканц = Нканц × Чi × 1,1 × Ипц,
кӧні:
Нканц – канцелярия рӧскод вылӧ финансӧвӧй ӧтувъя рӧскодлӧн норматив, кутшӧмъясӧс урчитӧма ӧти кандидат вылӧ 10 шайт мындаын;
Чi – гражданалӧн рӧштшӧт лыд, кодъясӧс і муниципальнӧй районын, кар кытшын, муниципальнӧй кытшын ёрдъясӧн веськӧдлысьяслӧн представлениеяс серти колӧ пыртны присяжнӧй заседательясӧ кандидатъяслӧн списокъясӧ либӧ кодъяслӧн бырӧма инӧдыс лоны і муниципальнӧй районын, кар кытшын, муниципальнӧй кытшын присяжнӧй заседательясӧн (присяжнӧй заседательясӧ кандидатъяслысь список вежан да содтан случайын);
Ипц – потребительскӧй донъяс содан индекс инфляция тшупӧдсӧ тӧд вылын кутӧмӧн локтан финансӧвӧй во да планӧвӧй кадколаст вылӧ федеральнӧй сьӧмкуд йылысь федеральнӧй оланпас серти.
5. I муниципальнӧй районлӧн, кар кытшлӧн, муниципальнӧй кытшлӧн пошта вылӧ рӧскод серти ӧтувъя рӧскодсӧ арталӧны татшӧм формула серти:
Рiпочт = Нпочт × Чi × 1,1 × Ипц,
кӧні:
Нпочт – пошта вылӧ рӧскод серти финансӧвӧй ӧтувъя рӧскодлӧн норматив, кутшӧмӧс урчитӧма ӧти кандидат вылӧ 50 шайт мындаын.
6. I муниципальнӧй районлысь, кар кытшлысь, муниципальнӧй кытшлысь ӧтувъя рӧскодсӧ, мый йитчӧма кандидатъяслысь списокъяссӧ йӧзӧс юӧртан средствоясын публикуйтӧмкӧд, арталӧны татшӧм формула серти:
Рiсми = Нiсми × Кiсми,
кӧні:
Нiсми – і муниципальнӧй районын, кар кытшын, муниципальнӧй кытшын 1 печатайтӧм листысь шӧркодь дон;
Кiсми – і муниципальнӧй районын, кар кытшын, муниципальнӧй кытшын кандидатъяслӧн списокъясса печатайтӧм лист лыд.
7. Сэк, кор (Собщ) субвенциялӧн ӧтувъя ыдждаыс вевтыртӧ субвенцияяслысь ӧтувъя мындасӧ, кутшӧмъясӧс Коми Республикалы урчитӧма локтан финансӧвӧй во да планӧвӧй кадколаст вылӧ федеральнӧй сьӧмкуд йылысь федеральнӧй оланпасӧн, субвенцияяссӧ юклӧны татшӧм формула серти:
Сiуточн = Срф / Собщ × Сiрасч,
кӧні:
Сiуточн – і муниципальнӧй районлӧн, кар кытшлӧн, муниципальнӧй кытшлӧн сьӧмкудлы сетӧм канму уджмогъяс збыльмӧдӧм вылӧ сетӧм субвенциялӧн стӧчмӧдӧм ыджда;
Срф – субвенцияяслӧн ӧтувъя мында, мыйта урчитӧма локтан финансӧвӧй во да планӧвӧй кадколаст вылӧ федеральнӧй сьӧмкуд йылысь федеральнӧй оланпасӧн.
8. Сэк, кор финансӧвӧй во чӧжӧн вежсьӧ муниципальнӧй районъяслӧн, кар кытшъяслӧн, муниципальнӧй кытшъяслӧн сьӧмкудъяслы канму уджмогъяс збыльмӧдӧм вылӧ Коми Республикаса республиканскӧй сьӧмкудлы федеральнӧй сьӧмкудйысь сетӧм субвенциялӧн ыдждаыс, муниципальнӧй юкӧнъяслӧн сьӧмкудъяс костын субвенцияяссӧ юклӧны тайӧ Методикалӧн 3 ‒ 7 пунктъяс серти. 

